
శనివారం, 01 జూన్ 2024

శతఘ్ని న్యూస్ వాట్సప్ నంబర్: +91 9440176789

శ్రీ చినబాబు గారి కుటుంబానికి 
ప్రగాఢ సానుభూతి

శతఘ్ని న్యూస్: ప్రముఖ సినీ నిర్మాత శ్రీ 
సూర్యదేవర రాధాకృష్ణ (చినబాబు) గారి 
మాతృమూర్తి శ్రీమతి సూర్యదేవర నాగేంద్రమ్మ 
గారు కన్నుమూశారని తెలిసి చింతిస్తున్నాను. 
శ్రీమతి నాగేంద్రమ్మ గారి ఆత్మకు శాంతి 
చేకూరాలని భగవంతుణ్ణి ప్రార్థిస్తున్నాను. 
శ్రీ చినబాబు గారి కుటుంబానికి నా ప్రగాఢ 
సానుభూతి తెలియచేస్తున్నాను.

దాశరధి దళాయికి అండగా అంజనా యూత్ 
అసోసియేషన్

శతఘ్ని న్యూస్: ఇచ్చాపురం, 
కవిటి మండలం, డి.గోనపపుట్టుగ 
పంచాయితీ పరిధిలో గల 
వి.జల్లుపుట్టుగ గ్రామంలో 
దాశరధి దళాయి గతకొంత 
కాలంగా పేగు సంబంధిత 

వ్యాధితో  బాధపడుతున్నారు. ఆయన కూలి నాలి చేసి కుటుంబాన్ని పోషించుకునేవారు. 
ఇప్పుడు వ్యాధి ముదరడంతో చికిత్సకి దాదాపు 2 లక్షల వరకు అవసరం అవుతుంది 
అని వైద్యులు చెప్పడంతో కుటుంబం అంత కన్నీరు మున్నీరు అవుతున్నారు. కూలి పని 
చేస్తే తప్ప పూట గడవని తమకు వైద్యం కోసం 2 లక్షలు రూ ఎలా వస్తుంది అంటూ 
ఆవేదనపడుతున్నారు. విషయాన్ని తెలుసుకున్న అదే గ్రామానికి చెందిన ఏ.వై.ఏ అంజనా 
యూత్ అసోసియేషన్ సంస్థ ఆ కుటుంబానికి ఆదుకోవాలని ఇతర సహాయ సంస్థలకు 
పిలుపునిచ్చారు. అలాగే అంజనా యూత్ అసోసియేషన్ సంస్థ, బెంతో ఒరియా యూత్ 
వెల్ఫేర్ అసోసియేషన్ మరియు కమ్యూనిటీ సహకారంతో రూ.30000/- ఆర్ధిక 
సహాయాన్ని ఆకుటుంబానికి అందించారు. ఈ కార్యక్రమంలో అంజనా యూత్ సభ్యులు 
అలాగే బెంతో ఒరియా యూత్ వెల్ఫేర్ అసోసియేషన్ సభ్యులు పాల్గొన్నారు.

ఓట్ల సునామీని సృష్టించనున్న పెమ్మసాని: 
ఆళ్ళ హరి

శతఘ్ని న్యూస్: గుంటూరు, తన రాజకీయ అరంగేట్రంతోనే రాష్ట్రంలో సంచలనాలకు 
కేంద్రబిందువుగా మారిన గుంటూరు పార్లమెంట్ టీడీపీ అభ్యర్థి పెమ్మసాని చంద్రశేఖర్ 
ఎన్నికల ఫలితాల్లో ఓట్ల సునామీని సృష్టించనున్నారని జిల్లా జనసేన పార్టీ అధికార 
ప్రతినిధి ఆళ్ళ హరి అన్నారు. శుక్రవారం స్థానిక శ్రీనివాసరావుతోటలో కూటమి 
ముందస్తు విజయోత్సవ వేడుకలు నిర్వహించారు. కేక్ కట్ చేసి బాణాసంచా కాల్చి 
వేడుకలు నిర్వహించారు. ఈ సందర్భంగా ఆళ్ళ హరి మాట్లాడుతూ రాష్ట్రంలో అధికార 
మార్పు తధ్యమని అందుకే కూటమి ముందస్తు విజయోత్సవ వేడుకలు నిర్వహిస్తున్నట్లు 
తెలిపారు. ప్రధానంగా గుంటూరు పార్లమెంట్ అభ్యర్థి పెమ్మసాని చంద్రశేఖర్ 
రాజకీయంగా వేసిన తొలి అడుగే చారిత్రాత్మకంగా నిలిచిందన్నారు. తన గెలుపుతో 
పాటూ పార్లమెంట్ పరిధిలోని ఏడు నియోజకవర్గాలను విజయతీరాలకు చేర్చటంలో 
పెమ్మసాని పాత్ర కీలకమని కొనియాడారు. కులమతాలకు, ప్రాంతాలకు అతీతంగా 
ప్రజలందరూ పెమ్మసాని వెంటే నిలిచారన్నారు. పెమ్మసాని విజయం లాంఛనమని, 
రికార్డు స్థాయి మెజారిటీ కోసం ప్రజలంతా ఎదురుచూస్తున్నారని పేర్కొన్నారు. 
వైసీపీ దురాగతాలను, దుర్మార్గాలను ధైర్యంగా ఎదురుకొని కూటమి శ్రేణుల్లో 
ఆత్మవిశ్వాసాన్ని నింపటంలో పెమ్మసాని సఫలీకృతమయ్యారన్నారు. పార్లమెంట్ 
పరిధిలో దశాబ్దాలుగా కున్నారిల్లుతున్న సమస్యల పరిష్కారానికై ప్రత్యేక దృష్టి పెట్టడం 
ఎంతో ముదావహమన్నారు. ఎంపీ నిధులతో పాటూ అవసరమైతే సొంత నిధులతోనూ 
ఆదర్శవంతమైన అభివృద్ధికై పెమ్మసాని కృషి చేస్తారని ఆశాభవాన్ని వ్యక్తం చేశారు. 
మరో మూడు రోజుల్లో ఐదేళ్లుగా రాష్ట్రానికి పట్టిన అంధకారం తొలగిపోనుందని, 
ప్రజలందరి జీవితాల్లో వెలుగులు రానున్నాయని ఆళ్ళ హరి అన్నారు.  డివిజన్ అధ్యక్షుడు 
సయ్యద్ షర్ఫుద్దీన్, రెల్లి రాష్ట్ర నేత  సోమి ఉదయ్ కుమార్, కూటమి నేతలు మారుతి 
కిషోర్, నాజర్ వలి, సయ్యద్ చాంద్, ఎర్రబోతు వాసు, పొగిరి ఫణి, పూసల శ్రీను, కోలా 
మల్లి, చింతకాయల సాయి, నెల్లూరి శ్రీను, ఖర్జూర శ్రీను, పోతురాజు, మణి, స్టూడియో 
బాలకృష్ణ, వడ్డె సుబ్బారావు, అడపా బాలకృష్ణ, తేజ, కటకంశెట్టి బాల సైదులు, షంషేర్, 
క్యాటరింగ్ రమేష్, స్వామి నండూరి, కుమారస్వామి  తదితరులు పాల్గొన్నారు.

నాదెండ్లకు ముందస్తు శుభాకాంక్షలు తెలిపిన 
జనసేన నాయకులు

శతఘ్ని న్యూస్: తెనాలి నియోజకవర్గం ఎన్.డి.ఏ కూటమి అభ్యర్థి నాదెండ్ల మనోహర్ విజయ సూచికగా 
శుక్రవారం తెనాలిలోని వారి కార్యాలయంలో జనసేన పార్టీ రాష్ట్ర చేనేత వికాస విభాగం చైర్మన్ మరియు 
మంగళగిరి నియోజకవర్గ ఇన్చార్జ్ చిల్లపల్లి శ్రీనివాసరావు మరియు చేనేత వికాస విభాగం రాష్ట్ర కార్యదర్శి 
జంజనం వెంకట సాంబశివరావు (జె.ఎస్.ఆర్), గుంటూరు జిల్లా సంయుక్త కార్యదర్శి బడే కోమలి, ఎం.టి.
ఎం.సి అధ్యక్షులు మునగపాటి వెంకట మారుతీరావు, ఎం.టి.ఎం.సి మైనార్టీ సెల్ కో-ఆర్డినేటర్ షేక్ సుభాని, 
మంగళగిరి మండల అధ్యక్షులు వాసా శ్రీనివాసరావు, తాడేపల్లి మండల అధ్యక్షులు సామల నాగేశ్వరరావు 
(ఎస్.ఎన్.ఆర్),  మంగళగిరి నియోజకవర్గ కాపు బలిజ సంక్షేమసేన అధ్యక్షులు తిరుమలశెట్టి కొండలరావు, 

జనసేన నాయకులు చిట్టెం అవినాష్ తదితరులు మర్యాదపూర్వకంగా కలిసి ముందస్తు శుభాకాంక్షలు తెలియజేయడం జరిగింది.

కార్యకర్తలు క్రమశిక్షణతో ఉండాలని 
పిలుపునిచ్చిన బొలిశెట్టి

శతఘ్ని న్యూస్:  తాడేపల్లిగూడెం, జూన్ 
నెల 4వ తారీఖు కౌంటింగ్ సందర్భంగా 
పోలీసులు విధించిన ఆంక్షలు ప్రకారం 
కార్యకర్తలు నడుచుకోవాలని తాడేపల్లిగూడెం 
నియోజకవర్గం కూటమి అభ్యర్థి బొలిశెట్టి 
శ్రీనివాస్ పేర్కొన్నారు. ఈ మేరకు 
తాడేపల్లిగూడెం పార్టీ కార్యాలయం నుండి 
ఆయన ఒక వీడియోను విడుదల చేశారు. 
ఎన్నికల్లో గెలుపు ఓటములు సహజమని ప్రత్యర్థి 

పార్టీల కవ్వింపు చర్యలకు జనసేన తెలుగుదేశం బిజెపి కార్యకర్తలు స్పందించవద్దన్నారు. 
గెలుపు అనంతరం విజయోత్సవ ర్యాలీలు గాని, బాణాసంచా కాల్చడం ఎన్నికల 
కమిషన్ నియమ నిబంధనల ప్రకారం విరుద్ధమన్నారు. కావున నాయకులు కార్యకర్తలు 
సంయమనం పాటించి  క్రమశిక్షణతో ఉండాలని పిలుపునిచ్చారు.

https://www.youtube.com/c/ShataghniNEWS

